
Sexta-fera, 20 di Nuvenbru di 2020 
 
 
Prezadas Famílias, 
 
N sta ta skrebi nhos, pa-m da nhos un atualizason relasionadu ku prusesu di admison pa kes 
trés Skolas Pulbikas di Boston ku Izamis di Admisson: Boston Latin Academy(BLA), Boston 
Latin School(BLS), i skola di Siênsia i matimática di John D. O’Bryant.  
 
Dividu a signifikanti inpaktu di pandemia COVID-19 na alunos i familias, un Grupo di Trabadju di 
Kritérios di Admisson di skolas ku Izamis di admisson foi apontadu na agostu pa disenvolvi un 
rekomendason pa prusesu di admisson pa ano letivo 2021-2022. Rekomendason di Grupo di 
Trabadju foi aprovado pa komitê di Skolas di Boston na dia 21 di otubru. Rekomendason ki es 
furnesi inklui un suspenson temporária di izami di admisson i propodu un prusesu di admisson 
alternativu. Na prusesu alternativu, grupo di aplikantes elejiveis é determinadu ku base na notas 
di alunos na ELA i Matematica di 2019-2020 antes di pandemia COVID-19, ô ses disenpenho 
na MCAS di 2019. 
 
Rekomendason di suspende izami di admisson es ano foi baseada na un serie di fatores, ki ta 
inklui saúde i siguransa di alunos i funsionários, desafio di garanti siguransa di teste durante 
administrason di teste à distancia, perda di aprendizagen kausada pa COVID-19 i ô inpaktu 
dísigual di pandemia na famílias ku baxu rendimento i famílias di kor. 
 
Tudu skolas ku izami di admisson ta atendi alunos di series 7-12. Prusesu di admisson sta 
aberto pa tudu residentis di sidadi di Boston ki sta atualmenti na series 6,8, i 9. BLA i BLS ta 
aseta alunus ki sta entra na series 7 i 9. Skola O'Bryant ta aseta alunos ki sta entra series 7 i 9 
komu tanbé un pikenu numero di alunos ki sta entra 10ª serie. Prusesu di admisson sta tanbé 
aberto pa alunos ki ka sta atuamenti matriculado na un skola di BPS.  
 
Prusesu di aplikason pa skola ku izami di admisson ta abri na sigunda-fera, 23 di novenbru di 
2020 i ta kontinua ti 31 di dizenbru di 2020. Alunos ki sta gosi na BPS é ka izijidu a 
konpleta un aplikason ô manda kalker informason pa ser inkluidu na grupo di 
elejibilidadi. Distrito ta konsidera tudu alunos ki ta kunpri rekisitus minimo di elejibilidadi. 
Familias ta ser avisadu si ses fidju(s) é elejivel pa skolas ku izamis di admisson pa email ô pa 
telefoni na semanas ki ta ben. Alunos di BPS ki ta atendi kritério di elejibilidadi i ki kre ser 
konsideradu pa un konviti pa skolas ku izamis di admisson mesti klasifika ses skolas di 
preferensia durante prusesu di skodji di skolas na janeru di 2021.  
 
Alunos ki sta frequenta un skola privado, paroquial, i charter di komunidadi é obrigado a 
konpleta aplikason pa registo, ki ta inklui verifikason di residensia na Boston i autorizason pa 
divulga notas di alunos pa BPS. Pais tanbé mesti klassifika ses opson di preferensias di skolas 
durante prusesu di registo. Pa konpleta prusesu di aplikason, por favor visita pajina di 
internet na bostonpublicschools.org/exam na sigunda-fera, 23 di novenbru. 
 
Nu ta konvida nhos tanbé, pa nhos djunta ku nos na sigunda-fera 23 di novenbru 17h00 
pa un sesson virtual, pa revisa planos di admisson pa alunos ki sta aplika pa skolas ku 

izamis di admisson pa ano letivo 2021-2022. BPS ta realiza un sesson informativa adisional 
durante proximos semanas. Pa más informason, por favor visita nos website ô manda un email 
pa exam@bostonpublicschools.org. 
 
Sinceramente, 

 
Dr. Brenda Cassellius 
Superintendente 

